
Llun: Llun Swyddogol o’r Gynhadledd
yn Neuadd Villa Marina.

Cefndir
1. Mae gan Gynulliad Cenedlaethol Cymru gangen weithgar o Gymdeithas Seneddol y Gymanwlad (y CPA) (1).  Bydd y Gymdeithas yn cyfarfod mewn cynhadledd lawn bob haf/hydref yn ei chyfanrwydd, ac unwaith y flwyddyn hefyd ar lefel ranbarthol. Mae’r Cynulliad yn rhan o grŵp Ynysoedd Prydain a Rhanbarth y Môr Canoldir (BIMR) (2).

2. Dirprwyaeth Cangen CPA Cymru.

     Gwahoddwyd Cangen CPA Cymru yng Nghynulliad Cenedlaethol             

Cymru i anfon dirprwyaeth o bedwar Aelod, ynghyd ag ysgrifennydd ar y daith, i fod yn bresennol yn 41fed cynhadledd Rhanbarth Ynysoedd Prydain a’r Môr Canoldir, a oedd yn cael ei threfnu gan Gangen Ynys Manaw yn Douglas 10-13 Mai 2010.  Gwahoddwyd pob Aelod i fynegi diddordeb a chyflwyno achosion busnes (lle roedd hynny’n briodol), ac wedyn dewiswyd y ddirprwyaeth gan Bwyllgor Gwaith y Gangen. Arweinydd Cangen CPA Cymru oedd Rosemary Butler AC, Dirprwy Lywydd Cynulliad Cenedlaethol Cymru ac Is-lywydd y Gangen. 

Gwahoddwyd Mr Iwan Williams, Rheolwr y Cyfryngau, Brand ac e-ddemocratiaeth y Cynulliad, i fynd gyda’r Aelodau fel sylwedydd a chynghorydd yn y gynhadledd ar y thema "Technology and democracy: Successes and Challenges”.

Yn ogystal â’r ddirprwyaeth, mae Cynulliad Cenedlaethol Cymru’n darparu, yn ei dro gyda’r Alban, Gogledd Iwerddon a Chyprus a Malta, un o dri chynrychiolydd rhanbarthol ar Bwyllgor Gwaith CPA am gyfnod o dair blynedd. Mae cyfnod Cangen CPA Cymru fel Cynrychiolydd Rhanbarthol yn rhedeg o 2008 i 2010. Roedd Cynrychiolydd Pwyllgor Gwaith Cangen CPA Cymru, Alun Cairns AC, yn methu â bod yn bresennol yn y gynhadledd, a chyflawnwyd y cyfrifoldeb hwnnw gan Gadeirydd y Gangen, Janet Ryder AC.

Dirprwyaeth CPA Cymru, yn y llun gyda’r Anrh. Stephen Charles Rodan, Llefarydd Tŷ’r Allweddi, yn Siambr y Cyngor Deddfwriaethol
3 Seremoni Agoriadol
Digwyddodd y seremoni agoriadol swyddogol ar 11 Mai gydag anerchiad gan y Dirprwy Lywodraethwr, Ei Ardderchowgrwydd y Dirprwy Lyngesydd Syr Paul Haddacks KCB yn y brif neuadd yng Nghanolfan Gynadledda Villa Marina. Croesawyd pawb yn gynnes gan y Dirprwy Lywodraethwr i Ynys Manaw gyda’i threftadaeth a’i thraddodiad godidog, gan gynnwys, wrth gwrs, TYNWALD, y Senedd hynaf yn y byd.
4 Y Gynhadledd
Yn bresennol yn y gynhadledd roedd seneddwyr, yn cynrychioli 12 o 13 cangen BIMR, gan fod Cangen CPA Malta, yn anffodus, yn methu â bod yn bresennol.
   5.   Thema’r gynhadledd hon oedd:
 
“Technology and Democracy: Successes and Challenges”.
    6.   Mae copi o raglen lawn y gynhadledd wedi ei gysylltu er mwyn cyfeirio ato (Atodiad 1).
Dyma oedd trefn y gynhadledd:

 - Sesiynau llawn gyda chyflwyniadau gan siaradwyr cynhadledd arbenigol a oedd wedi eu gwahodd;
 - Sesiynau Gweithdy Neilltuo (mewn 3 grŵp ar wahân) i drafod cynnwys y cyflwyniadau yn y Cyfarfodydd Llawn, a phrofiadau’r cynrychiolwyr o’r amrywiol themâu’n ymwneud â Thechnoleg a democratiaeth yn eu deddfwrfeydd hwy.
 - Adrodd yn ôl i’r Cyfarfodydd Llawn am y sesiynau gweithdy.

7.  Cynhaliwyd sesiynau Llawn a gweithdai ar:

· POSIBILIADAU
· HAWLIAU
· HERIAU
Cyfraniadau gan gynrychiolwyr CPA Cymru:
Yn ogystal â bod yn bresennol ymhob un o’r Cyfarfodydd Llawn a’r Gweithdai:
gweithredodd Janet Ryder AC fel hwylusydd yn y gweithdy neilltuo ar Bosibiliadau, lle rhoddodd Iwan Williams hefyd wybodaeth gefndir a chyfrannodd at y drafodaeth. Bu Janet Ryder hefyd yn cadeirio Cyfarfod Cyffredinol Blynyddol BIMR.
Gweithredodd Mohammad Asghar AC fel Cofnodwr i’w grŵp gweithdy ef ar hawliau.
Cadeiriodd Jenny Randerson AC y sesiwn adrodd yn ôl i’r Cyfarfod Llawn ar bosibiliadau.
Cadeiriodd Rosemary Butler AC sesiwn adrodd yn ôl i’r Cyfarfod Llawn ar hawliau a heriau
[image: image4.jpg]



Llun: Dirprwyaeth CPA Cymru Janet Ryder AC (Cadeirydd), Rosemary Butler AC (Is-lywydd y Gangen) a Mohammad Asghar AM, llun wedi ei dynnu yn ystod Cyfarfod Llawn yn y gynhadledd.

[image: image5.jpg]



Llun: Jenny Randerson AC yn cadeirio Cyfarfod Llawn.
(Gyda hi yn y llun, Clerc Tynwald, Mr Roger Phillips)
8. Siaradwyr y Gynhadledd a Chyflwyniadau 

POSIBILIADAU
Siaradwr: Mr Dave Coplin, Swyddog Technoleg Cenedlaethol, Microsoft UK 

HAWLIAU
Siaradwyr: 
Mr Christopher Graham, Comisiynydd Gwybodaeth y DU     
Mr Iain McDonald, Goruchwylydd Diogelu Data Ynys Manaw 

HERIAU
Siaradwr: Mr Tony Collins, Newyddiadurwr ar ei liwt ei hun a chyn olygydd gweithredol y cylchgrawn Computer Weekly 

Gellir gweld cyflwyniadau’r gynhadledd a dogfennau cysylltiedig yma (cliciwch ar y “sesiwn” berthnasol i wneud y ddewislen yn fwy):   
 http://extranet.tynwald.org.im/CPA/BIMR2010/Presentations/Forms/AllItems.aspx
9. Cyfarfod CWP
Yn anffodus, nid oedd yr Anrh. Justine Caruana AS (Malta), Cynrychiolydd Rhanbarthol Seneddwyr Benywaidd y Gymanwlad (CWP) a oedd newydd gael ei hethol, yn gallu bod yn bresennol yn y gynhadledd. Fodd bynnag, cynhaliwyd cyfarfod anffurfiol gan y merched a oedd yn bresennol yn y gynhadledd ar 12 Mai. Ymhlith y pynciau a drafodwyd roedd masnachu mewn pobl. Roedd y cyfarfod wedi gofyn am i gyfarfodydd CWP gael eu cynnwys fel rhan o’r agenda ffurfiol ar gyfer Cynadleddau Rhanbarthol yn y dyfodol. Fel rhan o’r Cyfarfod Cyffredinol Blynyddol cafodd papurau wedi eu crynhoi gan Justine Caruana o Senedd yr Alban a Chynulliad Cenedlaethol Cymru eu dosbarthu i dynnu sylw at y cydbwysedd rhwng y ddau ryw, a’r ymdrechion cadarnhaol i hyrwyddo rôl merched mewn democratiaeth yn eu deddfwrfeydd eu hunain.  
10. Cyfarfod Cyffredinol Blynyddol
Cadeiriwyd y Cyfarfod Cyffredinol Blynyddol Rhanbarthol gan Gadeirydd Cangen CPA Cymru, Janet Ryder AC. Mae cofnodion llawn Cyfarfod Cyffredinol Blynyddol BIMR a gynhaliwyd ar 13 Mai wedi eu cysylltu (Atodiad 3). Yr oedd yn arwyddocaol iawn fod cymeradwyaeth unfrydol yn y cyfarfod hwn i bapur BIMR “Enhancing Governance” i’w gyflwyno ar gyfer ei ystyried gan y Gymdeithas yn ehangach. Ystyriwyd bod hyn yn ddatblygiad cadarnhaol iawn, a chafodd groeso mawr gan ddirprwyaeth CPA Cymru. Mae’r Gangen ers amser maith wedi bod yn dadlau’n frwd fod angen i CPA fod yn gymdeithas mor atebol â phosibl, a chymerodd rhan yn y gweithgor a sefydlwyd yng nghynhadledd BIMR yn 2009 ac wedi ei chadeirio pan gynhaliwyd hi yng Ngwladwriaethau Guernsey.

Llun: Janet Ryder AC yn cadeirio Cyfarfod Cyffredinol Blynyddol BIMR (ar y chwith iddi mae Mr Andrew Tuggey, Ysgrifennydd y Rhanbarth)

11. Crynodeb a chasgliad 
Yn y gynhadledd cafwyd trafodaeth ddifyr ar thema technoleg a democratiaeth o fewn cyd-destunau posibiliadau, hawliau a heriau. Cafwyd cyflwyniadau ysgogol a grymus yn aml gan arbenigwyr deallus o fri, a roddodd lawer o wybodaeth i gnoi cil arni. Ystyriwyd bod y thema hon o ddiddordeb mawr i ddirprwyaeth CPA Cymru, wrth i Gynulliad Cenedlaethol Cymru barhau i gynnwys defnyddio technoleg yn ei democratiaeth. At hynny, roedd y drafodaeth yn amserol iawn gan ei bod yn digwydd ar yr un pryd â chyhoeddi strategaeth y Cynulliad ar e-ddemocratiaeth.

Roedd yna lawer i ddirprwyaeth Cymru ei nodi a’i ystyried yn y gynhadledd, gan gynnwys profiad uniongyrchol diddorol o Feddalwedd Adnabod Llais Tynwald. Arweiniodd hynny’n naturiol at drafodaethau am y modd y gellid defnyddio system debyg yng Nghynulliad Cenedlaethol Cymru.


Roedd y gynhadledd hefyd yn gyfle gwych i’r Cynulliad Cenedlaethol ddangos ei gymwysterau ei hun ym maes e-ddemocratiaeth – ymhlith enghreifftiau penodol a oedd wedi cael sylw, eu trafod a’u derbyn yn gynnes gan gynrychiolwyr yn y gynhadledd roedd y canlynol:
· Bod y Cynulliad yn agored, yn hygyrch ac yn cysylltu’n gryf â’r bobl drwy dechnoleg, fel ei system e-ddeisebau

· Bws Allgymorth y Cynulliad Cenedlaethol - roedd gweithdy ar Bosibiliadau wedi clywed sut roedd y Cynulliad wedi defnyddio’i Fws Allgymorth mewn ffordd arloesol i deithio ledled Cymru ac i grynhoi tystiolaeth fideo gan bobl yng Nghymru a oedd wedi dioddef oherwydd llifogydd. Cafodd y dystiolaeth honno wedyn ei threfnu, a chyflwynwyd detholiad cynrychioliadol yn ystod Cyfarfod Llawn yn Siambr y Senedd fel rhan o ddadl ar yr Ymchwiliad i Lifogydd.

Llun: Cynrychiolwyr yn y gynhadledd yn gweld Meddalwedd Tynwald ar gyfer Adnabod Llais.
Croeso
Mae cynhadledd BIMR yn gweithio ar y sail fod pawb yn talu’n ôl yn ei dro, a’r Gangen sy’n croesawu yn gyfrifol am lety mewn gwestai, cludiant lleol a chroeso. Mae cynrychiolwyr CPA Cymru yn dymuno cydnabod y croeso hael a gawsant gan y Gangen Groesawu, ac yn enwedig gan:

Llywydd Tynwald: Yr Anrh. Noel Q Cringle OBE MLC
Llefarydd y Tŷ: Yr Anrh. Stephen C Rodan BSc MR Pharm S SHK
Y Dirprwy Lywodraethwr, Ei Ardderchowgrwydd y Dirprwy Lyngesydd
Syr Paul Haddacks KCB
Cadeirydd Cangen CPA Ynys Manaw: Mrs Clare Christian MLC
Clerc Tynwald: Mr Roger I S Phillips LLB
Dirprwy Glerc Tynwald: Mr Jonathan King MA, DPhil, LRSM
a’r cynorthwywyr niferus yn y gynhadledd, gan ddiolch yn arbennig i 
Miss Kirree Ronan.


Ysgrifenyddiaeth y Gangen
Awst 2010


Dolenni i’r Atodiadau:
Atodiad 1 – Rhaglen y Gynhadledd


http://extranet.tynwald.org.im/CPA/BIMR2010/Lists/Programme/Programme.aspx
Atodiad 2 – BIMR 2010, Crynodeb o’r Trafodion
http://extranet.tynwald.org.im/CPA/BIMR2010/Presentations/BIMR_May2010_SummaryofProceedings.pdf 
Atodiad 3 – Cofnodion Cyfarfod Cyffredinol Blynyddol BIMR
http://www.assemblywales.org/20100610_minutes_of_bimr_agm_2010.pdf
Ôl-nodiadau:
(1) Sefydliad rhwng seneddau rhyngwladol yw Cymdeithas Seneddol y Gymanwlad. Mae rhagor o wybodaeth am CPA i’w gweld yn http://www.cpahq.org ac am Gangen Cymru yn http://www.assemblywales.org/abthome/abt-nafw/abt-assembly-inernational/abt-international-cpa.htm 
(Sylwch fod y safle hwn yn cael ei ddatblygu ar hyn o bryd)

(2) Mae Rhanbarth Ynysoedd Prydain a’r Môr Canoldir yn cynnwys Alderney, Cyprus, Ynysoedd Falkland, Gibraltar, Guernsey, Ynys Manaw, Jersey, Gogledd Iwerddon, yr Alban, St Helena, y DU a Chymru.
(3) Croesawyd Cynhadledd BIMR ddiwethaf gan Gangen CPA Cymru yn 2002. Mae wedi ymrwymo i groesawu Cynhadledd BIMR nesaf yn 2014.
Ysgrifenyddiaeth CPA 

